
ԸՆԴՀԱՆՈՒՐ ԴՐՈՒՅԹՆԵՐ
 
	Հոդված 1.
	Սույն օրենքի կարգավորման առարկան և կիրառման ոլորտը


 
1. Սույն օրենքը կարգավորում է Հայաստանի Հանրապետությունում տոհմային անասնաբուծության ոլորտի իրականացմանն առնչվող հարաբերությունները:
2. Սույն օրենքը տարածվում է տոհմային անասնաբուծության ոլորտում ծագած հարաբերություններին մասնակից բոլոր սուբյեկտների, այդ թվում` տոհմային անասնաբուծության ոլորտում գործունեություն իրականացնող անձանց վրա:



	Հոդված 2.
	Հիմնական հասկացությունները




1. Սույն օրենքում օգտագործվող հիմնական հասկացություններն են`

1) տոհմային անասնաբուծություն` սելեկցիայի նպատակով տոհմային կենդանիների բուծում, տոհմանյութի արտադրություն և օգտագործում.
2) տոհմանյութ` տոհմային կենդանի, սերմնահեղուկ (սպերմա), սաղմ, ձվաբջիջ, ձու, մեղվի մայրապտուկ, ձկնկիթ.
3) տոհմային կենդանի՝ բուծման համար օգտագործվող գյուղատնտեսական կենդանի, որը տոհմային անասնաբուծության ոլորտում օրենսդրությամբ սահմանված կարգով գրանցված է տոհմային կենդանիների հաշվառման ռեեստրում․
4) տոհմային արժեք` տոհմային կենդանու գենետիկական ներուժի մակարդակը և դրա ազդեցությունը սերնդի տնտեսական օգտակար հատկությունների վրա.
5) բոնիտավորում` հետագա օգտագործման նպատակով գյուղատնտեսական կենդանիների տոհմային և մթերատու հատկությունների, ինչպես նաև տոհմանյութի գնահատում և դասակարգում.
6) տոհմային վկայական (անձնագիր)՝ սահմանված նմուշի փաստաթուղթ, որով հաստատվում է տոհմային կենդանու ծագումը, մթերատվությունը և տոհմային արժեքը, ինչպես նաև սաղմի և սերմնահեղուկի  ծագումը, տոհմային արժեքը և այլ հատկանիշներ․
7) նշադրում` տոհմային կենդանու նշադրում, հաշվեպիտակի ամրացում, դաջում, խարանում, որոնք ապահովում են տոհմային կենդանու ճշգրիտ զանազանումը և հաշվառումը.
8) տոհմային գրանցում` տոհմային արժեք ներկայացնող կենդանիների, նախիրների, հոտերի, երամակների և գյուղատնտեսական կենդանիների ցեղերի ու նրանց խմբերի տոհմային կարգավիճակի ամրագրում.
9) տոհմային անասնաբուծությամբ զբաղվող անձ` սելեկցիոն նպատակով տոհմային կենդանիների բուծում և տոհմանյութ արտադրող ու օգտագործող, ինչպես նաև տոհմային անասնաբուծության բնագավառում տոհմային ծառայություն մատուցող իրավաբանական և ֆիզիկական անձ.
10) տոհմային կենդանիների մթերատվություն` տոհմային կենդանիների տնտեսական օգտակար հատկությունների և նրանցից ստացվող արտադրանքի քանակական ու որակական ցուցանիշների ամբողջություն.
11) մաքրացեղ բուծում` միևնույն ցեղին պատկանող կենդանիների բուծում` այդ ցեղին յուրահատուկ հատկությունների կայունացման նպատակով.
12) տրամախաչում` տարբեր ցեղերի պատկանող կենդանիների զուգավորում.
13) տոհմային կենդանիների պետական գրանցում` տոհմային կենդանիների վերաբերյալ տեղեկատվության համապատասխանաբար գրանցում պետական  տոհմային ​​գրքում և տոհմային կենդանիների պետական ռեեստրում՝ տոհմային կենդանիների նույնականացման, ծագման որոշման և մթերատվության հաստատման նպատակով․
14) գյուղատնտեսական կենդանիների պետական տոհմային գիրք` որևէ ցեղի բարձր մթերատու տոհմային կենդանիների կամ հոտերի, նախիրների և երամակների տվյալների հավաքածու.
15) գենոֆոնդային փոքրաթիվ ցեղ` գենետիկասելեկցիոն առանձնահատկություններով օժտված հազվադեպ հանդիպող և անհետացման վտանգի տակ գտնվող որևէ ցեղի կենդանիների խումբ․
16) տոհմային կենդանիների պետական ռեեստր՝ տվյալների շտեմարան, որը պարունակում է տեղեկություններ տոհմային կենդանիների և տոհմային հոտերի մասին.
17) տոհմային անասնաբուծական տնտեսություն՝ իրավաբանական անձինք և անհատ ձեռնարկատերեր, որոնք զբաղվում են տոհմային կենդանիների բուծմամբ և պահմամբ, դրանց արտադրողականության և տոհմային հատկանիշների բարելավմամբ, վաճառքով, փորձարկմամբ, ինչպես նաև կենդանիների արհեստական ​​սերմնավորմամբ և սաղմերի փոխպատվաստմամբ․
18) լիազոր մարմին՝ Հայաստանի Հանրապետության էկոնոմիկայի նախարարություն:

2. Տոհմային անասնաբուծության ոլորտում Կառավարության քաղաքականությունը մշակում է համապատասխան նախարարությունը:

	Հոդված 3.
	Տոհմային անասնաբուծության մասին օրենսդրությունը


 
1. Տոհմային անասնաբուծության ոլորտում հարաբերությունները կարգավորվում են սույն օրենքով, իրավական այլ ակտերով և Հայաստանի Հանրապետության միջազգային պայմանագրերով:
2. Եթե Հայաստանի Հանրապետության միջազգային պայմանագրերով սահմանված են այլ նորմեր, քան նախատեսված են սույն օրենքով, ապա կիրառվում են միջազգային պայմանագրերի նորմերը:

	Հոդված 4.
	Տոհմային անասնաբուծության բնագավառում պետական քաղաքականության հիմնական սկզբունքներն ու խնդիրները


 
1. Տոհմային անասնաբուծության բնագավառում պետական քաղաքականության հիմնական սկզբունքներն ու խնդիրներն են`
1)  գյուղատնտեսական կենդանիների և թռչունների ցեղերի կատարելագործումը, արհեստական սերմնավորման կիրառումը, նախիրների, հոտերի, երամակների վերարտադրության ապահովումը.
2) գյուղատնտեսական կենդանիների ցեղերի և ցեղախմբերի գենոֆոնդի պահպանումը ու հարստացումը:


	[bookmark: 193410_13][bookmark: 190789_11][bookmark: 182993_9]Հոդված 5.
	[bookmark: 186685_11][bookmark: 200006_14][bookmark: 108389_15]Տոհմային անասնաբուծության ոլորտում Կառավարության լիազորությունները

1. Կառավարությունը սահմանում է`

1) տոհմային անասնաբուծության ոլորտը կարգավորող նորմատիվ իրավական ակտերը․
2) տոհմային անասնաբուծության ոլորտում, ինչպես նաև տոհմային անասնաբուծական տնտեսությունների նյութատեխնիկական բազայի բարելավման գործում պետական աջակցության ծրագրերը․
3) տոհմային անասնաբուծության ոլորտում վերահսկողության իրականացումը․
4)տոհմային անասնաբուծության զարգացման համար տոհմասելեկցիոն ծրագրերը․
5) տոհմային անասնաբուծության ոլորտում միջազգային համագործակցությունը և այդ գործունեության հետ կապված կիրառվող փաստաթղթերի միջազգային չափանիշներին համապատասխանությունը․
[bookmark: _Hlk211438827]6) տոհմային անասնաբուծության ոլորտում հետազոտական ​​աշխատանքների իրականացումը․
7) տոհմային անասնաբուծության ոլորտում մասնագետների վերապատրաստման կարգը․
8) տոհմային կենդանիների պետական գրանցման կարգը․
[bookmark: _Hlk211527261]9) տոհմային տնտեսություններին ներկայացվող պահանջներ․
10) տնտեսության տոհմային կարգավիճակի վկայականի ձևը և տրման կարգը։
2. Կառավարությունը ընդունում է սույն օրենքից բխող այլ իրավական ակտեր:



	Հոդված 6.
	Լիազոր մարմնի լիազորությունները


 
1. Լիազոր մարմինը հաստատում է`

1) տոհմային վկայականների (անձնագրերի) ձևերը․
2) տոհմային  անասնաբուծությամբ զբաղվող անձանց կողմից վարվող գրանցամատյանների ձևը.
3) տոհմային անասնաբուծության ոլորտում միասնական գիտատեխնիկական քաղաքականության ձևավորումը և իրականացումը.
4) [bookmark: _Hlk211526318]տոհմային անասնաբուծական տնտեսությունների գրանցման և  հաշվառման կարգը.
5) պետական աջակցության ծրագրերի մոնիթորինգի կարգը․
6) պետական աջակցության ծրագրերի շրջանակներում շահառուների կողմից տրամադրվող հաշվետվության ձևը․
7) պետական տոհմային գրքի և տոհմային կենդանիների պետական ռեեստրի կազմման և վարման կարգը:

2․  Լիազոր մարմինն իրականացնում է`
1) տոհմային անասնաբուծության ոլորտի ծրագրերը, ինչպես նաև տոհմային անասնաբուծական տնտեսությունների համար տոհմասելեկցիոն ծրագրերը.
2) կենդանիների յուրաքանչյուր տեսակի և ցեղի համար պետական տոհմային ​​գրքերի և տոհմային կենդանիների պետական ռեեստրի ներդնում և վարում․
3) տոհմային վկայականների (անձնագրերի) տրամադրման, լրացման, պահպանման և հաշվառման   վերահսկում․
4) տոհմային անասնաբուծության ոլորտի պետական աջակցության ծրագրերը․ 
5) պետական աջակցության ծրագրերի մոնիթորինգը։
3. Լիազոր մարմինը համագործակցում է տոհմային անասնաբուծության ոլորտում միջազգային կազմակերպությունների հետ:
4. Լիազոր մարմինն իրականացնում է Հայաստանի Հանրապետության Սահմանադրությամբ և օրենքներով սահմանված այլ լիազորություններ (գործողություններ):


Գ Լ ՈՒ Խ  3
 
ՏՈՀՄԱՅԻՆ ԱՆԱՍՆԱԲՈՒԾԱԿԱՆ ԳՈՐԾՈՒՆԵՈՒԹՅՈՒՆ ԻՐԱԿԱՆԱՑՆՈՂՆԵՐԻ ԻՐԱՎՈՒՆՔՆԵՐԸ, ՊԱՐՏԱԿԱՆՈՒԹՅՈՒՆՆԵՐԸ ԵՎ ՊԱՏԱՍԽԱՆԱՏՎՈՒԹՅՈՒՆԸ
 
	Հոդված 7.
	Տոհմային անասնաբուծական գործունեություն իրականացնողների իրավունքները


 
1. Տոհմային անասնաբուծական գործունեություն իրականացնող իրավաբանական անձինք և անհատ ձեռնարկատերերն իրավունք ունեն`

1) սույն օրենքով և այլ իրավական ակտերով սահմանված` կենդանիների տոհմային վկայականների լրացում և վարում.
[bookmark: _Hlk211508564]2) վարելու տոհմային տնտեսության տոհմային աշխատանքների գրանցամատյանը.
3) օրենքով սահմանված կարգով ստեղծելու տոհմային անասնաբույծների հասարակական կազմակերպություն.
4) կազմակերպելու և աջակցելու կենդանիների հիվանդությունների կանխարգելման և իմունականխարգելման համապատասխան միջոցառումներ.
5) իրականացնելու Հայաստանի Հանրապետության օրենսդրությամբ սահմանված այլ գործառույթներ:
	Հոդված 8.
	Տոհմային անասնաբուծական գործունեություն իրականացնողների պարտականությունները


 
1. Տոհմային անասնաբուծական գործունեություն իրականացնող իրավաբանական անձինք և անհատ ձեռնարկատերերը պարտավոր են`
1) ապահովել տոհմային անասնաբուծական գործունեությանը ներկայացվող պահանջները.
2) տոհմային անասնաբուծական գործունեության համապատասխան գրանցամատյաններում կատարել գրանցումներ և հաշվետվություն ներկայացնել լիազոր մարմին.
3) [bookmark: _Hlk211510523]յուրաքանչյուր տարի լիազոր մարմին ներկայացնել նոր գրանցված տոհմային կենդանու տոհմային վկայականների տվյալները.
4) յուրաքանչյուր տարի լիազոր մարմին ներկայացնել տոհմային կենդանիների բոնիտավորման արդյունքները․
5) տրամադրել պետական տոհմային գրքի և տոհմային կենդանիների պետական ռեեստրի վարման համար անհրաժեշտ տեղեկատվությունը։


2. Տոհմային անասնաբուծական գործունեություն իրականացնող իրավաբանական անձինք և անհատ ձեռնարկատերերը իրենց պարտականությունները ոչ պատշաճ կատարելու, իրավասությունները վերազանցելու, պետական ու առևտրային գաղտնիք համարվող տեղեկություններ հրապարակելու դեպքերում պատասխանատվություն են կրում օրենքով սահմանված կարգով:

Գ Լ ՈՒ Խ 4
 
ՏՈՀՄԱՅԻՆ ԿԵՆԴԱՆԻՆԵՐԻ  ԲՈՆԻՏԱՎՈՐՈՒՄԸ, ԳՆԱՀԱՏՈՒՄԸ ԵՎ ՊԵՏԱԿԱՆ ԳՐԱՆՑՈՒՄԸ
 
	Հոդված 9.
	Տոհմային կենդանիների բոնիտավորումը


 
1․ Տոհմային կենդանիների բոնիտավորում անցկացվում է ամեն տարի բոլոր այն կազմակերպություններում, որոնք արտադրում են տոհմանյութ։
2․ Տոհմային կենդանիների բոնիտավորումը իրականացվում է նորմերով ու կարգով հաստատված համապատասխան հրահանգներով։
3․ Ըստ կենդանու տեսակի և ցեղի տոհմային կենդանիների բոնիտավորումը իրականացվում է համապատասխան մասնագետների կողմից։
4․ Բոնիտավորման արդյունքները արտացոլվում են բոնիտավորման մատյաններում և ամփոփվում համապատասխան մարմնի կողմից։



	Հոդված 10.
	Տոհմային կենդանիների գնահատումը




1․ Ցեղի վերարտադրության համար ընտրված տոհմային արու և էգ կենդանիները ենթակա են գնահատման` ըստ սերնդի որակի և մթերատվության:
2․ Տոհմային կենդանիների գնահատումն անցկացվում է այն տոհմային նախիրներում, հոտերում և երամակներում, որտեղ առկա է գյուղատնտեսական կենդանիների մթերատվության բարձր մակարդակ:
3․ Տոհմային կենդանիների գնահատումն իրականացվում է համապատասխան մասնագետների կողմից։



	[bookmark: _Hlk211524899]Հոդված 11.
	[bookmark: _Hlk211518396]Տոհմային կենդանիների պետական գրանցումը



1․ Տոհմային կենդանիների նույնականացման, դրանց ծագումը, տնտեսական նշանակությունը և մթերատվությունը պարզելու համար իրականացվում է պետական գրանցում՝ պետական  տոհմային ​​գրքում և տոհմային կենդանիների պետական ռեեստրում։
2․  Պետական տոհմային գիրքը պարունակում է յուրաքանչյուր տոհմային կենդանու բարձր մթերատվության վերաբերյալ  ամփոփ տեղեկատվություն և տվյալ ցեղի կենդանու տոհմային վկայականը։
3․  Տոհմային կենդանիների պետական ռեեստրը ներառում է տեղեկատվություն՝ տվյալ ցեղի տոհմանյութի և սելեկցիոն նվաճումների վերաբերյալ։
[bookmark: _Hlk208912100]4․  Պետական տոհմային գիրքը և տոհմային կենդանիների պետական ռեեստրը վարում է լիազոր մարմինը։

Գ Լ ՈՒ Խ 5
 
ՏՈՀՄԱՅԻՆ ԱՆԱՍՆԱԲՈՒԾԱԿԱՆ ՏՆՏԵՍՈՒԹՅՈՒՆՆԵՐԻ ՏԵՍԱԿՆԵՐԸ ԵՎ ԳՈՐԾՈՒՆԵՈՒԹՅԱՆ ՍԿԶԲՈՒՆՔՆԵՐԸ

	[bookmark: _Hlk211525277]Հոդված 12.
	Տոհմային անասնաբուծական տնտեսությունների տեսակները 



1․ Տոհմային անասնաբուծական տնտեսությունների հիմնական տեսակներն են՝ 
1) տոհմաբուծարանները.
2)  տոհմային վերարտադրողական տնտեսությունները.
3)  գենոֆոնդային տնտեսությունները.
4)  սելեկցիոն կայանները.
5)  գյուղատնտեսական կենդանիների արհեստական սերմնավորման և սաղմերի փոխպատվաստման կազմակերպությունները.
6)   Ֆերմաները:
2․ Տոհմային անասնաբուծական տնտեսությունների յուրաքանչյուր տեսակի գործունեության համապատասխանությունն իրականացվում կենդանիների յուրաքանչյուր տեսակի և ցեղի համար սահմանված չափորոշիչներին, պահանջներին և պայմաններին համապատասխան։
3․ Տոհմային անասնաբուծական տնտեսությունները կարող են ունենալ կազմակերպաիրավական տարբեր ձևեր։
4․ Տոհմային անասնաբուծական տնտեսությունները պետք է ունենան հողատարածքներ, շենքեր, շինություններ, կառույցներ, տրանսպորտային միջոցներ, պահեստավորման վայրեր, որոնք համապատասխանում են անասնաբուծական օբյեկտներին ներկայացվող զոոհիգենիկ պարտադիր պահանջներին։
[bookmark: _Hlk211528389]5․	Տոհմային անասնաբուծական տնտեսությունները անկախ կազմակերպաիրավական ձևից պետք է գրանցվեն համապատասխան լիազոր մարմնում։

	Հոդված 13.
	Տոհմային անասնաբուծական տնտեսությունների գործունեության սկզբունքները 




[bookmark: _Hlk209538871]1․ Տոհմային անասնաբուծական տնտեսությունները գործում են յուրաքանչյուր ցեղի համար նախատեսված տոհմասելեկցիոն ծրագրերի համաձայն, որը հաստատվում է օրենսդրությամբ սահմանված կարգով։ 
[bookmark: _Hlk211525381]2․ Տոհմային տնտեսության կարգավիճակը որոշվում է լիազոր մարմնի կողմից սահմանված կարգով իրականացվող   հաշվառման և գրանցման  հիման վրա։
[bookmark: _Hlk209538978]3․  Հաշվառման և գրանցման  հիման վրա տոհմային անասնաբուծական տնտեսությունները հավատագրվում են և ստանում Տոհմային տնտեսության կարգավիճակ:
4․ Սույն օրենքով սահմանված կարգով Տոհմային տնտեսության կարգավիճակը տրվում է հինգ տարի ժամկետով, որի վերաբերյալ լիազոր մարմինը տալիս է համապատասխան վկայական:
5․ Տոհմային անասնաբուծական տնտեսությունը ենթակա է հավաստագրման, եթե համապատասխանում է տոհմային տնտեսություններին ներկայացվող պահանջներին։
6․ Տոհմային անասնաբուծական տնտեսությունները իրենց գործունեությունը կազմակերպում են հետևյալ սկզբունքների հիման վրա՝
[bookmark: _Hlk208914968]1) ապահովել ցեղի կատարելագործումը, պահպանել տոհմային կենդանիներին, որոնք պատկանում են տեղական և աշխարհում լայնորեն տարածում ստացած գենոֆոնդներին, առաջնահերթություն տալով դրանց մաքրացեղ բուծմանը․
2) ռացիոնալ օգտագործել տոհմային ռեսուրսները․
3) լավագույն ցեղերի գենոֆոնդի օգտագործմամբ տեղական տոհմային և մթերատու հատկանիշներով կենդանիների աճ և կատարելագործում․
4) գիտական հիմունքներով կենսաբանական բազմազանության ապահովում և պաշտպանություն․
[bookmark: _Hlk208915006]5) ցեղի համապատասխանեցում տարածաշրջանի պայմաններին։

ԵԶՐԱՓԱԿԻՉ ԵՎ ԱՆՑՈՒՄԱՅԻՆ ԴՐՈՒՅԹՆԵՐ
 
	Հոդված 14.
	Եզրափակիչ դրույթ


 
1. Սույն օրենքն ուժի մեջ է մտնում պաշտոնական հրապարակման օրվան հաջորդող տասներորդ օրը:։
 
 Հոդված 2. Սույն օրենքն ուժի մեջ է մտնում պաշտոնական հրապարակման օրվան հաջորդող տասներորդ օրը:
 

 
Հանրապետության նախագահ                                       Վ․ ԽԱՉԱՏՈՒՐՅԱՆ
